
বেল্লিক রামায়ণ।

বল গো মা শীঘ্র বল কি হলো কি হলো।

দেখিয়ে দুর্গতি তব প্রাণ যে ফাটিল॥

স্বর্গ হতে গরীয়সী তুমি মা আমার।

আমি কি দেখিতে পারি দুর্গতি তোমার॥

প্রাণ যদি যায় মম তব দুঃখনাশে।

অবশ্য করিব তাহা কহি তব পাশে॥

সাধিতে তোমার কাজ প্রস্তুত সতত।

আছি আমি সুনিশ্চয় জানিও গো মাত॥

বল কে করিল ও মা এ দুর্গতি তব।

এখনি উচিত শিক্ষা তাহারে যে দিব॥

হলেও জগৎছাড়া সেই জন গো মা।

কিছুতে না ছাড়ি তারে—করি কিম্বা ক্ষমা॥

ছলে বলে কৌশলে যেমনে তায় পারি।

অবশ্য বধিব তারে যেহেতু সে অরি॥

প্রাণ হতে প্রিয় যেই তব বধূমাতা।

সেও যদি হয় তবু তাহে না মমতা॥

মস্তক ছেদন তার করিব এখনি।

কি ঘটনা ঘটিয়াছে বল মাতা শুনি॥”

শুনি মাথাকাটা কথা জননী তখন।

চমকিত হয়ে কহে যত বিবরণ॥

এতক্ষণ অভিমানে ছিলেন মানিনী।

বাহির করেননিক একটিও বাণী॥

		 এই পাতা শেষ সম্পাদিত হয়েছে ১৮:০৮টার সময়, ৯ সেপ্টেম্বর ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।



		গোপনীয়তার নীতি
	উইকিসংকলন বৃত্তান্ত
	দাবিত্যাগ
	আচরণবিধি
	উন্নয়নকারী
	পরিসংখ্যান
	কুকির বিবৃতি
	মোবাইল সংস্করণ



		[image: Wikimedia Foundation]
	[image: Powered by MediaWiki]





		

	
 

 

		
		

সীমিত বিষয়বস্তুর প্রস্থ সক্রিয় বা নিষ্ক্রিয় করুন







